
  1.შესავალი
     2017 წლის 6 აპრილს განხორციელდა ქ.თბილისში მეფრინველეთა ქ#1-ა-ში მდებარე შპს "პოულტრი ჯორჯიას" კუთვნილი ქათმის კვერცხისა და ხორცის მწარმოებელი ფაბრიკის დათვალიერება.ინსპექტირების პერიოდში მიმდინარეობდა მეკვერცხული ქათმის დაკვლის პროცესი.შ.პ.ს."პოულტრი ჯორჯიას" კუთვნილი ქათმის კვერცხისა და ხორცის მწარმოებელი ფაბრიკა 2016 წლის 24 ნოემბერს შემუშავებული #000665 ადმინისტრაციული მიწერილობით ვალდებული იყო უზრუნველყო ფაბრიკის სასაკლაო ტექნოლოგიურ ციკლში გამოყენებული წყლის,ფრინველთა დაკვლის შედეგად დაწრეტილი სისხლისა და სადეზინფექციო ხსნარშემცვლელი წყლებისათვის სათანადო გამწმენდი ნაგებობის მოწყობა.გამომდინარე აქედან  შ.პ.ს. „პოულტრი ჯორჯია“ ( ს/კ  226530448 ) გეგმავს ფრინველთა სასაკლაოდან (ბოინიდან) ჩამდინარე წყლების გამწმენდი ნაგებობის  მშენებლობასა და  ექსპლოატაციას.დაგეგმილი საქმიანობის მთავრ მიზანს წარმოადგენ შპს "პოულტრი ჯორჯიას"საყოფაცხოვრებო და ტექნოლოგიურ პროცესში გამოყენებული ჩამდინარე წყლების დაბინძურების ხარისხის  მინიმუმამდე შემცირება და გაწმენდა.
     ზემოაღნიშნულიდან გამომდინარე და საქართველოს კანონის „გარემოსდაცვითი შეფასების კოდექსი“-ს მე-7 მუხლის მე-4 ნაწილის შესაბამისად, ბოინიდან(სასაკლაოდან) ჩამდინარე წყლების გამწმენდი ნაგებობების მშენებლობისა და ექსპლუატაციის პროექტის გარემოზე ზემოქმედების შეფასების ჩატარების საჭიროების დადგენის მიზნით მომზადდა სკრინინგის განცხადება. სკრინინგის განცხადება, საქართველოს ზოგადი ადმინისტრაციული კოდექსის 78-ე მუხლით გათვალისწინებული ინფორმაციის გარდა, მოიცავს: ა) მოკლე ინფორმაციას დაგეგმილი საქმიანობის შესახებ; ბ) ინფორმაციას დაგეგმილი საქმიანობის მახასიათებლების, განხორციელების ადგილისა და შესაძლო ზემოქმედების ხასიათის შესახებ. საქმიანობის განხორციელებილი და სკრინინგის განცხადების შემმუშავებელი შ.პ.ს.  „პოულტრი ჯორჯიას“  საკონტაქტო ინფორმაცია მოცემულია ცხრილში 1.1. 

                                       2.ინფორმაცია კომპანიის შესახებ
„Poultry Georgia“ სოფლის მეურნეობის მიმართულებით მომუშავე კომპანიაა, რომელიც ძირითადად ბროილერის ხორცისა და კვერცხის წარმოებით არის დაკავებული. კომპანიას თბილისის მახლობლად სამრეწველო ობიექტი გააჩნია სადაც რამდენიმე სამრეწველო აქტივობა მიმდინარეობს. კომპანიის საქმიანობის ძირითადი მიმართულებებია: კვერცხის წარმოება, ქათმების მოშენება ბროილერის ხორცის წარმოების მიზნით, ბროილერების მოშენება, კომბინირებული საკვების წარმოება და ფრინველის სასაკლაო,რომელიც გაიხსნა 2010 წლის ოქტომბერში
  ობიექტს წყალი როგორც წყალმომარაგების სისტემიდან ისე ჭებიდან მიეწოდება. წყალმომარაგების სისტემიდან მიღებული წყალი მხოლოდ საოფისე სივრცეებში (სანიტარულ/ჰიგიენური მიზნებისთვის), ინკუბატორში და ფრინველის საკვების წარმოებაში გამოიყენება. წარმოების ყველა სხვა მიზნებისთვის წყლის მოწოდება კომპანიის მფლობელობაში არსებული ჭებიდან ხდება, ეს ჭები ობიექტის ტერიტორიაზე, სასაკლაოდან ჩრდილო-დასავლეთით 400 მეტრში მდებარეობს. ანგარიშის  მომზადებისას ყველა სამრეწველო აქტივობა იქნა გათვალისწინებული, თუმცა ძირითადი აქცენტი ფრინველის სასაკლაოზე გაკეთდა, რადგან ეს საწარმო მნიშვნელოვან ზეგავლენას ახდენს ჩადინარე წყლის ხარისხზე წყლის საერთო მოხმარება დღიურად დაახლოებით 200 მ3-ს შეადგენს. 
წყლის მოხმარების სქემა სასაკლაოზე ასე გამოიყურება:ჩვეულებრივ, სასაკლაო კვირაში სამი დღე, ერთ ცვლად მუშაობს. ფრინველების დაკვლა ხდება ორშაბათობით, ოთხშაბათობით და პარასკევობით, ხოლო სხვა დღეებში (სამშაბათობით, ხუთშაბათობით და შაბათობით) ხდება ტერიტორიის რეცხვა, გაწმენდა და დეზინფექცია.ამჟამად ობიექტიდან (ფრინველთა სასაკლაოდან) გამოსული ჩამდინარე წყლები შემკრებ ჭაში/რეზერვუარში გროვდება და გარემოში გაშვებამდე მექანიკურად იწმინდება (იფილტრება).ყველა ეს პროცესი აღწერილია ქვემოთ მოცემულ სურათზე.

2.1 ჩამდინარე წყლების ხარისხი

   ფრინველის სასაკლაოში მიმდინარე აქტივობების ხასიათიდან გამომდინარე დაბინძურების არა ერთი, არამედ რამდენიმე წყარო არსებობს. ზოგადად ისეთი ოპერაციები როგორებიცაა დაკვლა (სისხლის გამოშვება), იმერსიული გაცივება, ნაკლავის რეცხვა და გამოშიგვნა ხშირად წარმოადგენს ხოლმე ჩამდინარე წყლებში ორგანული ნივთიერებების მაღალი კონცენტრაციის გამომწვევ მიზეზებს. ამიტომ, წარმოების პროცესის მიერ გარემოზე განხორციელებული ზეგავლენის შესაფასებლად მოხდა წარმოების შედეგად წარმოქმნილი ჩამდინარე წყლების ნიმუშის აღება და ანალიზი.
 საკვლევ ტერიტორიაზე წყლის ნიმუშების აღება განხორციელდა სასაკლაოდან გამომავალი ჩამდინარე წყლების შემკრებ ჭაში.საანალიზო ნიმუშები აღებულია ნორმატული დოკუმენტების მოთხოვნების შესაბამისად. აღებული წყლის ნიმუშების ქიმიური ანალიზი ჩატარდა აკრედიტირებულ ლაბორატორიაში.ანალიზის შედეგები იხილეთ ცხრილში(და დანართის სახითაც):

როგორც ანალიზის შედეგებიდან ჩანს ,ობიექტიდან გამომავალი საბოლოო ჩამდინარე წყლები ორგანული ნივთიერებების მაღალი კონცენტრაციით გამოირჩევა (COD და BOD5), ეს კონცენტრაცია მნიშვნელოვნად აღემატება ქვეყანაში დადგენილ ემისიების ზღვრულ სიდიდეებს, ისევე როგორც სექტორისთვის დადგენილ საუკეთესო ხელმისაწვდომ ტექნოლოგიებთან დაკავშირებულ ემისიების დონეებს (BAT-AEL) ქიმიური ანალიზიდან ჩანს, რომ ნაციონალური გარემოსდაცვითი კანონმდებლობის შესასრულებლად ჩამდინარე წყლების დამატებით გაწმენდა არის საჭირო. ჩამდინარე წყლებში ორგანული ნივთიერებების მაღალი კონცენტრაცია იმით არის გამოწვეული, რომ თავიდანვე (წყაროშივე) ნაწილობრივ  ხდება სისხლის და ჩამდინარე წყლების ერთმანეთისგან განცალკევება. რაც შეეხება არარეგულარულად შეგროვებულ სისხლს, ის ბარდება შ.პ.ს " მედიკალ ტექნოლოგი"-ში განადგურების მიზნით .

3. დაგეგმილი საქმიანობის მოკლე აღწერა
3.1 საპროექტო ტერიტორიის  ადგილმდებარეობა, საზღვრები და მისასვლელი გზები. 

საპროექტო ტერიტორია მდებარეობს ქ. თბილისის სამხრეთ-აღმოსავლეთით, ლილოს დასახლებაში დაბლობ ზედაპირზე,  მდ. ლილოს ხევის და ლოჭინს შორის, მეორესთან შედარებით ახლოს. კოდის მეფრინველეობის ფაბრიკა შედგება მრავალი დარეგისტრირებული ნაკვეთისაგან მათ შორის გამწმენდი ნაგებობის საპროექტო ტერიტორია( ნაკვეთი) მდებარეობს ფაბრიკის სამხრეთ ნაწილში, საკადასტრო ამონაწერით შემდეგ მისამართზე _ ქ. თბილისი,  ლილოს დასახლება.მეფრინველის ქ 1-ა . 
  გამოკვლეული ტერიტორია მოიცავს ფართობს ნაკვეთის შიდა კონტურს ფარგლებში და მის უშუალოდ მიმდებარე ტერიტორიებს გარედან. იგი გეგმაში მერიდიანულად წაგრძელებული მართკუთხედთან მიახლოებული ფორმისაა, სამი მხრიდან, გარდა სამხრეთისა შემოსაზღვრული ფაბრიკის შიდა სამეურნეო გზებით და ფაბრიკის სხვა დანარჩენი ნაკვეთებით. 
გამწმენდი ნაგებობის საპროექტო ტერიტორია( ნაკვეთი)ერთი საკადასტრო ერთეულისგან ს/კ01.19.28.001.005 შედგება რომლის ფართობია 9781,00 კვ.მ, ხოლო საკუთრივ საპროექტო მიწის ნაკვეთის კუთხეთა წვეროების გეოგრაფიული კოორდინატებია:
	ნაკვეთის კუთხის ნომერი
	X კოორდინანტი
	Y კოორდინანტი

	1
	50008818,22
	5113293,18

	2
	5008976,77
	5113283,33

	3
	5008947,44
	5113163,97

	4
	5008815,99
	5113172,40






ნახაზი3.1

გამწმენდი ნაგებობის  კოორდინატები და ზომები მოცემულია ნახაზზე 3.2 და 3.3

   გეგმარებითი გამწმენდი ნაგებობის საპროექტო ტერიტორიას  ჩრდილოეთით, დასავლეთით და აღმოსავლეთით კერძო და სახელმწიფო საკუთრებაში არსებული მიწის არასასოფლო-სამეურნეო, სასოფლო-სამეურნეო და საკარმიდამო ნაკვეთები ესაზღვრება. გამწმენდი ნაგებობის საპროექტო არეალის მიმდებარე მიწის ნაკვეთების დიდი ნაწილი დარეგისტრირებულია.საპროექტო ტერიტორიის აღმოსავლეთ მხარეს არსებული ნაკვეთების მესაკუთრე -სახელმწიფოა, ხოლო ჩრდილოეთის და დასავლეთით მდებარე ნაკვეთები კერძო საკუთრებაშია.ნაკვეთთან წლის ყველა დროს, ნებისმიერი სახის ავტოტრანსპორტით შესაძლებელია შესვლა, ჩრდილოეთი მხრიდან კახეთის გზატკეცილიდან ლილოს დასახლებაში შემომავალი გზით და დასახლების მეფრინველეობის ქუჩების სისტემის შემდეგ, მეფრინველეობის ფაბრიკის ცენტრალური შესასვლელის გავლით.
გეგმარებითი გამწმენდი ნაგებობის საპროექტო ტერიტორიისა და მიმდებარე ნაკვეთების/სივრცეების საზღვრები იხ.ნახაზზე 3.4[image: ]


გეგმარებითი  გამწმენდი ნაგებობიდან უახლოესი საცხოვრებელი სახლი დაახლოებით 630
მეტრში  (პირდაპირი მანძილი) მდებარეობს (ნახაზი 3.5):

 4. საქმიანობის მახასიათებლები და მასშტაბი

  პროექტით გათვალისწინებული ჩადინარე წყლის გამწმენდი ნაგებობა(წყლის საერთო მოხმარება დღიურად 200 მ3-ი). HT Industrial – F200 მოეწყობა მდინარე ლოჭინის ხევის მახლობლად საწარმოო ტერიტორიაზე.  მასში გათვალისწინებული იქნება ყველა ის ეტაპი, რომელიც აუცილებელია ქვეყანაში არსებული ეკოლოგიური კანონმდებლობის მოთხოვნების შესასრულებლად. ჩამდინარე წყლების ტიპიდან და შემადგენლობიდან გამომდინარე, გამწმენდი ნაგებობა მოიცავს გამათანაბრებელი რეზერვუარს და პირველად (ფლოტაცია, ქიმიური დალექვა) და მეორად (ბიოლოგიური) გაწმენდის მეთოდებს.
[bookmark: _GoBack]სამრეწველო ჩამდინარე წყლების გამწმენდი დანადგარის HT industrial F-200 ის ტექნოლოგიის აღწერილობა
ხორცის გადამამუშავებელი ქარხნის ჩამდინარე წყალს ახასიათებს: პოლიდისპერსიული სისტემების მაღალი შემცველობა, რომლებიც შეიძლება შეიცავდეს დამაბინძურებლებს, როგორიცაა ცხიმი, სისხლი,ბუმბული, სარეცხი საშუალებები, მარილები, უხსნადი მინერალური კომპონენტები როგორც წესი, ასეთი ჩამდინარე წყლები ხასიათდება მაღალი BOD, COD, შეწონილი ნაწილაკების, ცხიმების, აზოტის ნაერთების და სხვა ნივთიერებების კონცეტრაციით..ჩამდინარე წყლების გამწმენდი დანადგარის HT industrial F-200 ის ტექნოლოგიის სქემაში გათვალისწინებულია ჩამდინარე წყლის ნაკლავის სისხლით დაბინძურებაც.
უნდა აღინიშნოს, რომ სხვადასხვა ხორცის გადამამუშავებელ საწარმოებში მთლიანი  ხარჯები და დაბინძურება მნიშვნელოვნად განსხვავდება და დამოკიდებულია მიღებულ წარმოების ტექნოლოგიაზე.გაწმენდის ტექნოლოგია  და თანმიმდევრობა მიმდინარეობს სქემით:

ფიზიკური და ქიმიური გამწმენდი განყოფილება შეიქმნა UMKA-FLO ფლოტაციური წყლის გამწმენდი განყოფილების ბაზაზე.
ბიოლოგიური გამწმენდი განყოფილება შეიქმნა UMKA-BIO საყოფაცხოვრებო ჩამდინარე წყლების გამწმენდი ნაგებობის ბაზაზე


გათანაბრების და წინწმენდის განყოფილება
	
   საამქროდან ჩამდინარე წყლები არსებული ქსელით მიდის  სატუმბ სადგურამდე. შემდეგ ნარჩენი წყალი გადადის ბარაბნულ საცერში. ბარაბნული საცერი აცილებს ჩამდინარე წყლებიდან მექანიკურ მინარევებს (ბუმბულებს, შინაგან ორგანოებს, ცხოველთა ნარჩენებს და ა.შ.) და აშორებს ცხიმსაც. ბარაბნული საცერიდან წყალი ჩაედინება გამათანაბრებელში, საიდანაც ტუმბოს საშუალებით მიეწოდება ძირითად საწმენდ განყოფილებას.
ფიზიკოქიმიური დამუშავების განყოფილება - UMKA-FLO 
 გაშუალებული წყალი მიეწოდება ფიზიკურ-ქიმიურ გამწმენდ განყოფილებას, კერძოდ, მის პირველ ზონას - მიქსერს, რომელშიც ქიმიური რეაგენტები დოზირებულია  რეაგენტების მომზადებისა და დოზირების განყოფილებიდან
მიქსერიდან წყალი მიედინება ფლოტატორისკენ. ფლოტატორი უზრუნველყოფს ადგილობრივად ჩამდინარე წყლების გაწმენდას ძირითადი ტიპის დამაბინძურებლებისგან: ცხიმები, ზეთები, შეწონილი ნაწილაკები, ორგანული მინარევები და სხვა დამაბინძურებლები.

  სისხლისგან გაწმენდა
სისხლი სასაკლაოდან გამოიყოფა საერთო ჩამონადენიდან ცალკე და არ მიდის ბიოლოგიურ გამწმენდ სადგურში.ამისთვის, გამწმენდი ნაგებობების პირველ ეტაპზე - გამათანაბრებელში (სადაც ხდება ჩამდინარე წყლების გასაშუალება მოხმარების და კონცენტრაციის მხრივ), გათვალისწინებულია კირის დოზირება ჩამდინარე წყლების pH-ის დასარეგულირებლად. კირის დამატება ასევე ხელს უწყობს სისხლის ცილის კოაგულაციას და მის უხსნად ფორმაში გადაქცევას. ფლოკულების შემდეგი ფორმირებით ჰიდრომექანიკურ ფლოკულატორში კოაგულანტებისა და ფლოკულანტების დოზირებით ხდება ფლოტაციურ განყოფილებაში შემდგომი მათი მოცილება.
ამგვარად, გამწმენდ ნაგებობაში სისხლის შეყვანა(შერევა) არანაირად არ იმოქმედებს შემდგომ ბიოლოგიურ წმენდაზე, ვინაიდან მთელი სისხლი შედედდება და მოიხსნება ფლოტაციის განყოფილებაში.



ბიოლოგიური წმენდის განყოფილება
შემდგომში, ჩამდინარე წყლები მიეწოდება დამუშავების ბოლო ეტაპზე - ბიოლოგიურ დამუშავებას.
     სადაც პირველ ეტაპზე - აეროტანკში, მიბმული აზოტის ნაწილი გარდაიქმნება აირისებრ მდგომარეობაში და გამოიყოფა ჰაერში. ოქსიდაცია ხდება ჰაერიდან ჟანგბადთან ერთად ბუშტულების სახით პნევმატური აერაციის სისტემის მეშვეობით. აერაციის სისტემაში მემბრანული აერაციის ელემენტების გამოყენებამნიშვნელოვნად ამცირებს მოხმარებული ენერგიის ხარჯებს.


ნალექის გაუწყლოების განყოფილება
	
    ფლოტაციური ნალექი და ჭარბი გააქტიურებული ლამი ჩაედინება ნალექის ავზში. საიდანაც გადაედინება სარტყელ-ბარაბნულ ფილტრში გაუწყლოებისთვის. გაუწყლოებული მყარი ნალექი ინახება სპეციალურ კონტეინერებში და ტრანსპორტირდება ადგილობრივი ხელისუფლების მიერ  მითითებულ ადგილებში, დამტკიცებული სანიტარიულ-ეპიდემიოლოგიური სამსახურისა , ეკოლოგიისა და ბუნებრივი რესურსების დეპარტამენტების მიერ
[image: ETE-fon]
ავტომატიზაციის განყოფილება

მართვის პანელი უზრუნველყოფს გამწმენდი საშუალებების სრულ ავტომატურ მუშაობას და საგანგებო სიტუაციების შემთხვევაში უზრუნველყოფს SMS შეტყობინებებით.
[image: ]

ჩამდინარე წყლების გაწმენდის შემდეგ სუფთა წყლები ჩაედინება მდინარე  ლოჭინის ხევში.წყალჩაშვების კოორდინატებია X-5009367.620 Y-5113991.715.წყალჩაშვების წერტილამდე გაწმენდილი წყლის  ჩადინება მოხდება 200მმ დიამეტრის გოფრირებული პლასტმასის მილით.

[image: C:\Users\nino3\Downloads\3 მანძილი ლოჭინამდე (1).png]
   
   გამწმენდი ნაგებობა HT industrial F-200 ხასიათდება გაწმენდის მაღალი ხარისხით, რაც ჩანს ქვემოთ მოცემულ ცხრილში,სადაც ნაჩვენებია გამწმენდი დანადგარიდან გამომავალი წყლის სავარაუდო შემადგენლობა(დანართი 2 :"ჰიდრო ჯგუფის" მიერ მოწოდებული გამწმენდი დანადგარიდან გამომავალი წყლის სავარაუდო შემადგენლობის შესახებ)

5.გარემოს არსებული მდგომარეობის ანალიზი
5.1ზედაპირული წყლები
ზედაპირული წყლების მუდმივი წყალსადინარი გამოკვლეულ ტერიტორიაზე და მის სიახლოვეში არ არის. აქ ზედაპირული წყლები მხოლოდ ხშირი წვიმების ან იშვიათად თოვლის დნობის დროს ყალიბდება დროებითი ნაკადების სახით. მათ უშუალოდ გამოკვლეული ტერიტორიის ფარგლებში გამოკვეთილი სადინარები, დაბალიმოუპირკეთებელი ღარების სახით, გააჩნიათ მერიდიანულად მიმართული გზების გვერდულების გასწვრივ. აქ მაშინვე ხდება წყლების უმეტესი ნაწილის უშუალო ინფილტრაცია გრუნტებში, ხოლო ნარჩენი დრენირებული ზედაპირული წყლები აღნიშნული ღარების მეშვეობით  მიედინება სამხრეთისაკენ. ცალკეა საკვები ბალახების ნათესების რწყვის შედეგად, ცალკეულ ადგილებში, დაგროვილი ზედაპირული წყლების საკითხი, რომლებიც დაცემულ ადგილებში, იწვევენ ჭარბტენიანი ფართობების გაჩენას. ნაკვეთის ფარგლებში დროებითი ნაკადებისმიერ გამოწვეული ეროზიის რაიმე კვალი არ აღინიშნება.რაც შეეხება მდ. ლილოს ხევს და ლოჭინს, მათი წყალსადინარები საკმაოდაა დაშორებულები მეფრინველეობის ფაბრიკას და შესწავლილ ნაკვეთს. გარდა ამისა ყველა მათგანს შორის საკმაოდ დიდია სიმაღლეთა სხვაობაა. შესაბამისად, ამკუთხით, ნაკვეთის ზედაპირს, დატბორვის ან ეროზიული მორეცხვის საფრთხე საერთოდ არ ემუქრება.
უშუალოდ საწარმოო ობიექტის უბნის უახლოესი მდინარეა მდინარე მტკვარი და ლოჭინი. მდ. ლოჭინი პატარა მდინარეა, რომელიც მიეკუთვნება მდ. მტკვრის აუზს(მდ. მტკვრის მარცხენა შენაკადია, უერთდება მდ. მტკვარს ქ. თბილისის სამხრეთ-აღმოსავლეთით საზღვრის 0.8 კმ-ს ქვემოთ.)
5.2 მცენარეთა საფარი
საწარმოს მთელ ტერიტორიაზე საკმაოდ მწირი ჩამონათვალის სახეობათა მცენარეები ხარობს, რაც განპირობებულია ამ უბნის ინდუსტრიული სპეციფიკით.უშუალოდ უბნიდან დაცილებით, ბუნებრივ პირობებში ფართოდაა გავრცელებული ეფემერები – ბოლქვიანი თივაქასრა და შვრიელა, გაბატონებულია ძირითადადმეორეული უროიანი და ვაციწვერიანი ველები, მთისწინეთისათვის დამახასიათებელია ჯაგ-ეკლიანი ველები.
5.3 ფაუნა
საპროექტო ნაკვეთის გარემომცველი ტერიტორიის ცხოველთა სამყარო,ადრინდელ პერიოდებთან შედარებით, მნიშვნელოვნადაა შემცირებული. ტყის და ველის ცხოველთა ადრე არსებულ ნაირსახეობებიდან ამჟამად მხოლოდ მათი რამდენიმე სახეობაა შემორჩენილი – ტყის ზონაში გვხვდება მელა, მაჩვი,ციყვი, კურდღელი, ზღარბი და სხვა, ველებში - მელა, ველის თაგვი, მემინდვრია,კურდღელი. უბნის ტერიტორიაზე ფრინველებიდან ბინადრობს ბეღურა, ქორი,მიმინო, ქვეწარმავლებიდან – ხვლიკი, გველი, ჯოჯო, კუ. გავრცელებულია მთის პატარა მდინარეებისათვის დამახასიათებელი თევზების სხვადასხვა ნაირსახეობები,ხოლო უშუალოდ მტკვარში მრავლადაა წვერა, ციმორი, ლოქო, შამაია, კობრი,ხრამული.
 როგორც უკვე აღინიშნა საწარმო მდებარეობს თბილისში, რომელიც უშუალო სიახლოვეს არ მოიცავს ტყიან და მრავალწლიანი მცენარეული საფარის ზონას, რისგამოც ეს ტერიტორია არ ხასიათდება ბუნებრივ პირობებში გავრცელებული გარეულ ცხოველთა შესაბამისი სპექტრით. შესაბამისად, აქედან გამომდინარე, დაგეგმილი საქმიანობით ადგილობრივ ფაუნასა და ფლორაზე რაიმე მნიშვნელოვანიუარყოფითი ანთროპოგენური ზეგავლენა მოსალოდნელი არ არის.
5.4 ნიადაგი
საპროექტო ტერიტორიასთან ახლოსგავრცელებულია ქვიანი ,რუხი-ყავისფერი ნიადაგები. ამჟამად საწარმოს ტერიტორიაზე ბუნებრივი ნიადაგის საფარი არსებობს მხოლოდ მიწათმოქმედებაში ათვისებული სასოფლო-სამეურნეო სავარგულების ფარგლებში.ნაკვეთის ჩრდილოეთი ნაწილი მთლიანად დათმობილი აქვს მრავალწლიან ბალახეულის ნათესს.აქ რელიეფი სწორია, ოდნავი, მაგრამ შესამჩნევი ქანობით სამხრეთისაკენ. ნიადაგწარმომქმნელი ქანი კარბონატული, თიხნარ-ქვიშნარი,კენჭების უხვი ჩანართებით.
6. დაგეგმილი საქმიანობის გარემოზე შესაძლო ზემოქმედებების შეფასება.
  როგორც წინამდებარე ანგარიშშია მოცემული საპროექტო ტერიტორიებზე წარმოქმნილი ჩამდინარე წყლების გაწმენდის მიზნით დაგეგმილი სამუშაოები წარმოადგენს გარემოსდაცვით ღონისძიებას და პროექტის განხორციელების შემთხვევაში მინიმუმამდე შემცირდება წყლის დაბინძურების რისკები.
საქმიანობის განხორციელებასთან დაკავშირებული ზემოქმედების შეფასება შესრულებულია, საქართველოს კანონის „გარემოსდაცვითი შეფასების კოდექსი“-ს მე-7 მუხლის, მე-6 პუნქტში მოცემული კრიტერიუმების მიხედვით. იხილეთ ცხრილი 6.1.

ცხრილი 6.1.
	



	

საქმიანობის მახასიათებლები
	გარემოზე
ზემოქმედების
რისკის არსებობა
	

              მოკლე რეზიუმე

	
	
	დიახ
	არა
	

	1.0                   
	საქმიანობის მასშტაბი
	
	

	

1.1
	
არსებულ საქმიანობასთან ან/და
დაგეგმილ საქმიანობასთან
კუმულაციური ზემოქმედება

	
	

+
	 სამშენებლო სამუშაოების მცირე
მოცულობების გათვალისწინებით ხმაური
და ატმოსფერული ემისიების კუმულაციური
ზემოქმედების რისკი არ იქნება მაღალი.
პროექტის განხორციელების მიმდებარედ მნიშვნელოვანი სამრეწველო საწარმოები და სხვა ისეთი ობიექტები, რომლებიც საგულისხმო ზემოქმედებას ახდენს გარემოზე, არ ფუნქციონირებს. არსებული ინფორმაციით მსგავსი ობიექტების მშენებლობა არც მომავალშია დაგეგმილი. აღნიშნულის გათვალისწინებით, პროექტის განხორციელების შედეგად გარემოზე კუმულაციური ზემოქმედება მოსალოდნელი არ არის.

	

1.2
	
ბუნებრივი რესურსების
(განსაკუთრებით - წყლის,
ნიადაგის, მიწის,
ბიომრავალფეროვნების)გამოყენ
ება

	
	


+
	საქმიანობის განხორციელება ბუნებრივი
რესურსების გამოყენებასთან
დაკავშირებული არ იქნება. წყლის
გამოყენება საჭირო იქნება მხოლოდ მცირე
რაოდენობის ბეტონის ნარევის
დასამზადებლად, რომელიც შემოტანილი
იქნება სხვა იურიდიული პირების
საწარმოებიდან.მიწის სამუშაოები განახორციელდება “ნიადაგის ნაყოფიერი ფენის მოხსნის, შენახვის,
გამოყენების და რეკულტივაციის შესახებ” საქართველოს მთავრობის 2013 წლის 31 დეკემბრის
N424 დადგენილებით დამტკიცებული ტექნიკური რეგლამენტის მოთხოვნების დაცვით.


	


1.3
	


ნარჩენების წარმოქმნა
	
	

+
	დანადგარი არ საჭიროებს ადგილზე მშენებლობას,გათვალისწინებულია მხოლოდ ფუნდამენტის მოწყობა.საამშენებლო სამუშაოების მცირე მოცულობების გათვალისწინებით მშენებლობის ფაზაზე ნარჩენების დიდი რაოდენობით წარმოქმნა მოსალოდნელი არ არის. ექსპლუატაციის ფაზაზე მოსალოდნელია მხოლოდ გამწმენდი
დანადგარებიდან ამოღებული ლამის
მართვის საკითხი, რაც განხორციელდება
ნარჩენების მართვის გეგმის შესაბამისად.


	


1.4
	


გარემოს დაბინძურება და
ხმაური
	
	



+
	
გარემოს დაბინძურების დაბალი რისკი
შეიძლება განვიხილოთ მშენებლობის
ფაზაზე, კერძოდ: მიწის სამუშაოების შესრულებასთან და ტექნიკის მუშაობასთან
დაკავშირებით ადგილი ექნება უმნიშვნელოდ ატმოსფერულ
ჰაერში მტვრის და ხმაურის გავრცელებას. თუ
გავითვალისწინებთ, რომ შესასრულებელი
სამუშაოების მოცულობები იქნება მცირე
მოცულობის(რადგან ძირითადად გამწმენდი ნაგებობის სამონტაჟო სამუშაოებია) და დროში შეზღუდული,ზემოქმედება არ იქნება მნიშვნელოვანი.
ხმაური დაკავშირებული იქნება ავტომობილების მოძრაობასა და სამშენებლო სამუშაოების წარმართვასთან, რაც უმნიშვნელო ზეგავლენას მოახდენს არსებულ გარემოზე. თუმცაღა, დაწესებული იქნება ხმაურის კონტროლი შესაბამისი სტანდარტების დაცვით. სამუშაოები განხორციელდება დღის შეზღუდულ მონაკვეთებში. კონტრაქტორი მკაცრად იქნება გაფრთხილებული გამართული მანქანა-დანადგარების გამოყენების თაობაზე .



	




1.5
	


საქმიანობასთან
დაკავშირებული მასშტაბური
ავარიის ან/და კატასტროფის
რისკი
	
	

+
	
მასშტაბური ავარიის ან/და კატასტროფის
რისკი ძალიან დაბალია.გამწმენდი ნაგებობის ტერიტორიამდე მისასვლელი გრუნტს გზების ტექნიკური მდგომარეობა დამაკმაყოფილებელია.

	2.0
	დაგეგმილი საქმიანობის   განხორციელების ადგილი  და მისი თავსებადობა.

	
	
	

	2.1
	
ჭარბტენიან ტერიტორიასთან
	
	
+
	საქმიანობა ხორციელდება კომპანიის ტერიტორიაზე რომლის სიახლოვესაც
ჭარბტენიანი ტერიტორიები არ არის
წარმოდგენილი, შესაბამისად დაგეგმილი
საქმიანობით ჭარბტენიან ტერიტორიებზე
ზემოქმედება არ არის მოსალოდნელი.

	

2.2
	

შავი ზღვის სანაპირო ზოლთან
	
	

+
	
ტერიტორიის გეოგრაფიული მდებარეობის
გათვალისწინებით, შავი ზღვის სანაპირო
ზოლთან არავითარ ზემოქმედებას ადგილი არ ექნება.


	
2.3
	
ტყით მჭიდროდ დაფარულ
ტერიტორიასთან, სადაც
გაბატონებულია საქართველოს
„წითელი ნუსხის“ სახეობები
	
	

+
	
საქმიანობა ხორციელდება კომპანიის 
ტერიტორიაზე სადაც საკმაოდ მწირი ჩამონათვალის სახეობათა მცენარეები ხარობს, რაც განპირობებულია ამ უბნის ინდუსტრიული სპეციფიკით.

	

2.4
	

დაცულ ტერიტორიებთან
	
	

+
	
საწარმოდან უახლოესი დაცული ტერიტორია წარმოადგენს ქ. თბილისის ეროვნული პარკი. საპროექტო ტერიტორია დაცული ტერიტორიებიდან 25 კმ  მანძილითაა დაშორებული და აქედან გამომდინარე შემოთავაზებული მდებარეობა არ ახდენს უარყოფით გავლენას დაცულ ტერიტორიებზე.


	

2.5
	
მჭიდროდ დასახლებულ
ტერიტორიასთან
	
	
+
	
უახლოესი საცხოვრებელი სახლი 
  საპროექტო ტერიტორიიდან
630მ-ით არის დაშორებული. დაგეგმილი საქმიანობის სპეციფიკის გათვალისწინებით დაგეგმილი საქმიანობით უარყოფითი ზემოქმედება არ არის მოსალოდნელი


	
2.6
	
კულტურული მემკვიდრეობის
ძეგლთან და სხვა ობიექტთან
	
	
+
	ტერიტორიის შესწავლის შედეგად ხილული ისტორიულ-არქეოლოგიური ძეგლები არ გამოვლენილა. ტერიტორიის მრავალწლიანი ტექნოგენური დატვირთვიდან გამომდინარე, არქეოლოგიური ძეგლების გვიანი გამოვლენის შესაძლებლობაც ძალზედ მცირეა. ზემოქმედება მოსალოდნელი არ არის.დაგეგმილი საქმიანობის განხორციელების ადგილზე არ არის მიწისზედა ძეგლები (ისტორიული მნიშვნელობის აქტივები ან ნაგებობები).

	3.0
	               საქმიანობის შესაძლო               ზემოქმედების ხასიათი
	
	
	

	

3.1
	
ზემოქმედების ტრანსსასაზღვრო
ხასიათი
	
	
+
	
დაგეგმილი საქმიანობის სპეციფიკის და
განხორციელების ტერიტორიის
ადგილმდებარეობის მიხედვით,
ტრანსსასაზღვრო ზემოქმედება
მოსალოდნელი არ არის


	3.2
	ზემოქმედების შესაძლო ხარისხი
და კომპლექსურობა
	
	+
	გამწმენდი ნაგებობის მშენებლობა (მონტაჟი) გარემოზე ზემოქმედების
რისკების ზრდასთან დაკავშირებული არ
არის.გამომდინარე იქედან, რომ პროგრამის ფარგლებში დაგეგმილი საქმიანობა არ წარმოადგენს ფართომასშტაბიან მშენებლობას.



7. ნარჩენების პრევენციისა და აღდგენისთვის გათვალისწინებული ღონისძიებები
დაგეგმილი საქმიანობის განხორციელების პროცესში გათვალისწინებული იქნება ნარჩენების პრევენციის და აღდგენის შემდეგი სახის ღონისძიებები:
· ნებისმიერი სახის სამშენებლო მასალა, ნივთები ან ნივთიერება ობიექტის ტერიტორიაზე შემოტანილი იქნება იმ რაოდენობით, რაც საჭიროა სამშენებლო სამუშაოების/ტექნოლოგიური პროცესის                     სრულყოფილად წარმართვისათვის. ტერიტორიებზე მასალების ხანგრძლივი დროით დასაწყობება არ მოხდება;
· სამშენებლო მასალების, კონსტრუქციების, ტექნოლოგიური პროცესისათვის საჭირო მასალის დიდი ნაწილი შემოტანილი იქნება მზა სახით (მაგ. ინერტული მასალები,ბეტონის ნარევი, ხე-ტყის მასალა და სხვ.);
· სამშენებლო მასალების, კონსტრუქციების, ტექნოლოგიური პროცესისათვის საჭირონივთების და ნივთიერებების შესყიდვისას უპირატესობა მიენიჭება გარემოსთვის უსაფრთხო და ხარისხიან პროდუქციას. გადამოწმდება პროდუქციის საერთაშორისო სტანდარტებთან შესაბამისობა.

· უპირატესობა მიენიჭება ხელმეორედ გამოყენებად ან გადამუშავებად, ბიოლოგიურად დეგრადირებად ან გარემოსათვის უვნებლად დაშლად ნივთიერებებს და მასალებს .
· მკაცრად გაკონტროლდება სამშენებლო დერეფნის საზღვრები, რათა სამუშაოები არ გაცდეს მონიშნულ ზონებს და ადგილი არ ქონდეს ინერტული ნარჩენების დამატებით წარმოქმნას;
· წარმოქმნილი ნარჩენები შესაძლებლობისამებრ გამოყენებული იქნება ხელმეორედ (მაგ. ლითონის კონტრუქციები, ტერიტორიაზე არსებული ნაყარი გრუნტი, პოლიეთილენისმასალები და სხვ.).
· გამწმენდი ნაგებობიდან ამოღებული გაუწყლოებული ლამი, შესაბამისი ხელშეკრულების საფუძველზე განთავსდება ადგილობრივ ნაგავსაყრელზე;

8.გამწმენდი ნაგებობის ექსპლუატაციის შედეგად გამოწვეული დადებითი
    ზემოქმედებები სოციალურ-ეკონომიკურ გარემოზე
პროექტის განხორციელების შემთხვევაში მოსალოდნელია მნიშვნელოვანი დადებითი სოციალური ეფექტი, კერძოდ:
1. სასაკლაოდან ჩამდინარე წყლების  გაწმენდის საკითხის მოწესრიგება და შესაბამისად მიმდებარე დასახლებული პუნქტის სანიტარულ- ეკოლოგიური მდგომარების გაუმჯობესება;
2.გამწმენდი ნაგებობის ექსპლუატაციის ფაზაზე დასაქმებული იქნება გარკვეული რაოდენობის ადგილობრივი სპეციალისტები და მუშები, რაც მოსახლეობის დასაქმებაზე დადებითი ზემოქმედებაა.
3. ზედაპირული წყლის ობიექტებში სამრეწველო ჩამდინარე წყლების გაწმენდის გარეშე ჩაშვების აღკვეთა, რაც მნიშვნელოვანია ზედაპირული წყლების ხარისხის გაუმჯობესებისათვის. აღნიშნული გარემოება დადებითად აისახება ცხოველთა სამყაროს საარსებო გარემოზე;

